Á DELEGACIÓN PROVINCIAL DE LUGO DA CONSELLERÍA DE MEDIO RURAL

Sr. Xefe Territorial

Expediente: LU-CAZ-2010/xx
D............, maior de idade, con DNI nº...., e con domicilio a efectos de notificación en ....., comparece no expediente sancionador antes sinalado, e EXPÓN:

Que, con data …, lle foi notificado acordo de iniciación do dito expediente, con proposta de resolución sancionadora, e non estando conforme co mesmo, dentro do prazo legalmente establecido ó efecto, por medio do presente escrito, formula as seguintes, 

ALEGACIÓNS

PRIMEIRA.- Segundo consta da proposta de resolución notificada, o expediente administrativo incoouse por denuncia de axentes da Garda Civil, pola presunta comisión dos feitos que siguen: “Facer ruído co obxecto de espantar a caza durante a celebración da VII Copa de España de Caza de Zorro. Feitos constatados o 30/01/2010 en Lamas Maiores, Portomarín, Lugo”.

Tales feitos son tidos por infracción administrativa leve, de acordo co previsto no art. 57.16 da Lei 4/1997, de Caza de Galicia, e proponse unha sanción de multa de 60,10 €.

SEGUNDA.- 
Considero que o expediente que se me incoa non é axustado a dereito polas razóns que se enumeran a continuación:

I)- Estase aplicando unha lei (a Lei 694/1997, do 25 de xuño, de caza de Galicia) a cal, tanto no seu artigo-1 “Obxecto da lei – Regulalo exercicio da caza....”, artigo-2 “Acción de cazar”, como no artigo-6 “Titularidade - Os dereitos e as obrigas establecidos nesta lei, en canto se relacionan cos terreos cinexéticos, corresponderanlles ós propietarios ou, se é o caso, ós titulares doutros dereitos reais ou persoais que leven consigo o uso e desfrute do aproveitamento da caza ”, deixa ben claro que serve para regular o exercicio dunha determina a actividade como é, neste caso, o exercicio da caza.

II)- En base aos citados artigos da lei de caza e como persoa non cazadora considero que non me é aplicable tal lexislación, sendo que, ademais, tampouco estaba levando a cabo tal actividade, ou sexa, cazar.

III)- Considerando o previsto no artigo 57-16 da devandita lei, que é o que,  neste caso, se ten por infrinxido, parece obvio que é unha mais das moitas “accións de caza”  non permitidas entre todas e cada unha das 35 accións, consideradas infracción, previstas no devandito artigo, que se refiren a actos realizados no exercicio da caza e na acción de cazar. Exercicio e acción que, como quedou claro, en momento algún estaba sendo levada a cabo polo alegante.

IV)- Os actos que se lavaban a cabo por parte do alegante, conforme queda claro na propia convocatoria dos mesmos, refírense a “advertir”, que non espantar, aos animais da presencia dos cazadores, co obxecto de impedir a súa morte, e nunca aproveitar estas accións para “...atraer ou espanta–la caza en terreos alleos ou zonas protexidas” en beneficio propio que é o que, evidentemente, trata de regular este artigo da lei.

V)- Por outra banda, o alegante moveuse, todo o intre, por ………, e, en momento algún, se me advertiu que o que estaba facendo podería constituír algún tipo de infracción normativa, e, polo tanto, non se me diu opción de, no caso de consideralo oportuno, emendar a miña forma de actuar. Simplemente, se me requiriu, ó igual, que a varias persoas máis, que fose identificado, sen que se nos indicase polos axentes que iamos ser denunciados, senón que o que se nos dixo e que se procedía en tal forma por “si se houbera algún tipo de conflicto posterior”.

TERCERIA.- Co fin de poder exercitar unha mellor defensa dos meus intereses e dereitos, solicito que se pida un completo informe, aos axentes da Garda Civil, do lugar exacto, así como da titularidade pública ou privada dos mesmos, onde foi identificado o alegante, unha vez que, a localización que consta no expediente, refírese a lugares xenéricos que non establecen, en momento algún, que se atopara en “terreos alleos”.

Asemade, intereso que se pida un informe aos axentes actuantes para que confirmen que o recorrente se atopaba nunha pista pública, recoñecida na lei de caza como “zona de seguridade” e onde a caza non é permitida, polo tanto utilizando o seu dereito de circular por vías de uso público, cando foi identificado. 

Polo exposto,

SOLICITO: Que tendo por presentado este escrito, se admita e teñan por formuladas, en tempo e forma, as alegacións que anteceden, ós oportunos efectos, e que se acorde a requerir da Garda Civil os informe anteriormente indicados, facéndollos chegar ó alegante, co fin de poder exercitar a súa defensa no expediente sancionador incoado, co gallo de que, levado a cabo por todos os seus trámites, no seu día, se decrete o arquivo do mesmo, deixando sin sanción ó alegante.

Lugo, a … de … de 2.010.- 

Asdo../ 

